
NJOFTIM 

për  

vazhdimin e Konkursit për rekrutimin e Regjistruesve për Projektin e Regjistrimit të Popullsisë, 

Ekonomive Familjare dhe Banesave (REKOS 2024) 

 

29.03.2024 

Agjencia e Statistikave të Kosovës (ASK) njofton se Konkursi për Regjistruesve aktivë në Projektin e 

Regjistrimit të Popullsisë, Ekonomive Familjare dhe Banesave (ReKos 2024) mbetet i hapur deri më datë 

10.05.2024 ora 24:00. 

Komisionet Komunale të Regjistrimit (KKR) janë ato që e vlerësojnë nëse duhet angazhuar staf shtesë në 

zona të caktuara kur ka mungesë ose ikje të stafit gjatë procesit të Regjistrimit. 

Komunat nuk duhet tejkaluar numrin e Regjistruesve aktivë të përcaktuar më parë për atë komunë.  

Të gjithë aplikuesit për pozitën Regjistrues aktivë duhet t’i dorëzojnë dokumentet (vetëm forma fizike 

aplikohet) në Komisionet Komunale të Regjistrimit (KKR). 

Komisionet Komunale të Regjistrimit (KKR) njoftojnë të interesuarit përmes formave të ndryshme të 

komunikimit,  derisa Komisionet për Pranimin e Regjistruesve e bëjnë pranimin e dokumenteve, 

verifikimin, si dhe bëjnë përzgjedhjen e kandidatëve.   

Të gjithë të interesuarit për këtë pozitë duhet të aplikojnë në komunën e tyre përkatëse deri më 10 maj 

2024, ora 24:00.  

Pagesa bëhet në bazë të realizimit që do të jetë e specifikuar në kontratë. 

Kriteret dhe kushtet e tjera mbeten të njëjta (shih më poshtë).  

Vlerësimi/poentimi i regjistruesve 

 
1. Kualifikimet arsimore: 

Arsimi Fillor: 5 pikë 

Arsimi i mesëm: 10 pikë 

Fakulteti/Arsimi i Lartë: 20 pikë 

Shpjegim: Pikët në bazë të nivelit të arsimimit mund të ndikojnë ndjeshëm në cilësinë e mbledhjes së 

të dhënave gjatë Regjistrimit. Ata me kualifikime të larta arsimore pritet të kenë aftësi më të mira të 

të kuptuarit dhe komunikimit, duke i bërë ata më efektivë në rolet e tyre. Në rastet specifike kur nuk 

ka regjistrues në një Zonë Regjistruese (ZR) largësi e madhe nga vendi i banimit të regjistruesit deri tek 

ZR, zakonisht mbi 10 km, atëherë KKR duhet të vendosë për një regjistrues të zonës, ani pse ka një 

nivel më të ulët arsimimi.    

2. Rëndësia e komunës përkatëse: Komuna përkatëse - 20 pikë 

Shpjegim: Vlerësimi prej vetëm 20 pikësh për regjistruesin nga komuna e njëjtë është për arsye që t’i 

jepet përparësi regjistruesit nga vendbanimi përkatës (kjo për shkak të përvojës në 2011, si dhe 

anketave të rregullta). Në anën tjetër, poentimi me 20 pikë është i rëndësishëm pasi do të ketë raste 

kur regjistruesi duhet të jetë nga një vendbanim tjetër, por nga komuna e njëjtë. Qëndrimi në të njëjtën 

komunë, ku do të kryhet Regjistrimi është më i favorshëm se ardhja nga një komunë tjetër, pasi 

nënkupton njohjen më të mirë të zonës dhe asaj komune. Po ashtu, aspekti logjistik është më i 

arsyeshëm. Prandaj, individët që jetojnë në komunën përkatëse marrin 20 pikë. 

3. Rëndësia e vendbanimit përkatës: Vendbanimi përkatës - 30 pikë 

Meqenëse regjistruesi duhet ta njohë shumë mirë zonën (ZR) dhe të jetë i pranueshëm nga pjesa 

dërmuese e asaj ZR përfshirë aspektin logjistik, është e rekomanduar që regjistruesi të jetë nga 

vendbanimi i njëjtë. Në rastet kur nuk ka regjistrues nga vendbanimi përkatës, për shkak të kritereve 

të tjera, niveli më i ulët i arsimimit mund të jetë si i pranueshëm. 

Shpjegim: Qëndrimi në të njëjtën vendbanim ku do të kryhet Regjistrimi është i favorshëm pasi 

nënkupton njohjen më të mirë të zonës dhe komunitetit lokal, arritje në kohë në atë ZR, aspekti 

logjistik më i arsyeshëm, si dhe që të jetë i/e pranueshëm për atë ZR. Prandaj, individët që jetojnë në 

vendbanimin përkatëse marrin 30 pikë. 

4. Patentë shoferi: Posedimi i patentë shoferit - 10 pikë  

Shpjegim: Patentë shoferi mund të jetë e vlefshëm, veçanërisht për regjistruesit e disa zonave që mund 

të kenë nevojë të udhëtojnë në mënyrë efikase. Kjo e bënë me afektiv një regjistrues pasi në shumë 

raste distanca nga vendbanimi i regjistruesit deri tek ZR apo ekonomitë familjare mund të jetë e 

nevojshëm edhe transporti privat për të arritur në kohë. Posedimi i patentë shoferit vlerësohet me 10 

pikë. 

5. Përvojë në punë hulumtuese, anketa ose regjistrime - 20 pikë 

Shpjegim: Përvoja në punën kërkimore ose anketuese është thelbësore pasi tregon njohjen me 

metodologjitë e mbledhjes së të dhënave, kontrollin dhe sfidat e mundshme.  

Rezultati maksimal (gjithsej) që mund të arrijë një individ është 100 pikë, duke reflektuar kualifikimet 

dhe përshtatshmërinë e tij për rolin e regjistruesit. 

Këto kritere për vlerësim synojnë të përzgjedhin individë me aftësitë më të përshtatshme, arsimim 

adekuat, njohuri dhe përvojë të duhur lokale për të siguruar suksesin dhe saktësinë e Regjistrimit të 

Popullsisë. Pikët ndahen në bazë të rëndësisë së secilit kriter, me një pikë gjithsej maksimale prej 100 

pikësh, si pikë referimi për përzgjedhjen e regjistruesve të kualifikuar të Regjistrimit. 

Kriteret e vlerësimit për Regjistrues Pikët

Shkolla Fillore 5

Shkolla e Mesme 10

Fakulteti/master 20

Shkollimi maximum -me fakultet/master 20

Komuna përkatëse 20

Vendbanimi 30

Patentë shoferi 10

Përvoja në hulumtime (anketa) 20

Gjithsej 100  
 

 
 

  


